
ato anay nga tiempo sa banwa it Fonda Lagatik may
mag —amigo nga si Tong-Tong isaeang ka manug dakop it
isda ag si Ugtong nga hari it mga baybay.

Masadya ag pirme sanda nga ga hampang sa baybay
kaibahan du mga nagakasari-sarl nga isda parehas it sap-sap,
tueoy, piyagot ag pasayan.

Habang gahampang sanda nag-ubra san-
da it kasugtanan. Nga kung buean it
Hunyo hasta it Agosto
du baybay hay

kay Ugtong.
Sam-



tang du buean it Setyembre hasta it Mayo hay kay Tong-tong.

Sa umpisa, maayos mat-a du andang kasugtanan. Nag
abot du buean it Hunyo, Hulyo ag Agosto, nagakalisod si Tong-
tong dahil nagutman du anang pamilya.

“Siin ako makabuoe it pagkaon?2” Hambae ni Tong-tong.

Sa daya nga rason nagdesisyon ta imaw nga mag-
paeawod maskin maeain du fiyempo. Maeagko du eumbak,
mabaskog du uean nga naging rason it pagkasamad it anang
baroto.

Sa tunga it eawod, naduea-an it animo si Tong-tong sa
natabo kana. Nakibot lang imaw nga una eon imaw sa pang-
pang kaibahan si Ugtong.

Gin-akigan imaw ni Ugtong hay uwa imaw nagsunod sa
andang kasugtanan. “Ginsalbar ka nakon makaron maskin gin-
bali mo ro aton nga kasugtanan pero sa sunod nga ubrahun mor
a it uman, indi ka eun nakon pag buligan.”




